
 

 

 

CUMUNICATU 

 

Luni da mane sò stati arrestati 11 ghjovani corsi da 21 à 31 annu, porte sò 

state sciappate, cumpagne purtate in guardia vista, quattru eranu digià incarcerati 

in a prigiò di u Borgu è casciati di u so lettu. S’aghjustanu parechji perquisizione 

in i dui stabilimenti induve certi di i giovani arristati o digìà cundanati eranu 

impiegati. L’inseme di isse parsone sò incausate in u quadru di fatti pulitichi chì 

rimandanu à u veranu scorsu. 

Quandu chì in a nostra sucetà si pate u pesu di qualchì gruppu maffiosi chì 

tumbanu i nostri giovanni, u statu, invece di fà ghjustizia nantu à st’affare fosche 

si volta nantu à omi sinceri. A vulintà d’appacià un cunflittu longu di 50 anni ùn 

ci crede più a sucetà corsa, i corsi anu tesu a manu ma ùn la vole chjappà u statu 

francese, ùn duvimu micca stà senza reazzione, ùn si pò più campà capighjimbu 

accettendu ogni inghjustizia, chì i militanti d’eri l’anu disgià pagata. 

Dapoi issu luni matina, e nutizie è l’infumazione sò inesistente. Per via di 

i so arnesi giudizarii u statu francese c’impedisce di sustegnu cum’ellu ci vole i 

nostri amichi è trafranca e libertà di l’omu. 

Duvimu, à nome di a giuventù corsa in à so generalità, addunescesi da 

prupone una porta di surtita di sta situazione . Dumandemu à ogni militanti chì 

si rinvidicheghje di a Lotta di Liberazione Naziunale corsa, d’arrizzà si di pettu 

à st’arrestazione, à ste cundanazione è di porghje un sustegnu fraternu à i nostri 

militanti di sempre. 

Serete tenuti à capu ind’e l’ore è i ghjorni à vene di e mosse indiate. 

Per a fede patriotta in brama di Libertà è per chì mai u spiritu di e lotte 

passate si stranciessi. 

 

 


